
КЛІЧ НАД ДАЛІНАЮ — ДНІ ЖУРАЎЛІНЫЯ,  
ПТУШАК НЕ ВЕРНЕШ НАЗАД (Вера Вярба)

— Ой, Лянок! — усклікнула Васілінка. — 
Мне так сумна. Учора мы сям’ёй гулялі па 
лесе. Збіралі грыбы: грузды і апенькі.

— Чаго ж табе сумна? — запытаўся Ля
нок. — Грыбоў мала назбірала?

— Грыбоў было многа, — адказала Ва
сілінка. — Але ў лесе вельмі ціха. Не чу
ваць  птушыных  галасоў.  Таму  і  сумна. 
Куды птушкі падзеліся?

Адкажыце на пытанне Васілінкі.
Правообладатель Национальный институт образования

Вы́рай — цёплы край, куды ляцяць на зіму 
птушкі.
Мкну́цца — хутка рухацца, імкнуцца.
Клін — форма палёту чарады некаторых 
відаў птушак у небе.

Паслухайце верш. Куды адлятаюць увосень 
жураўлі?

Адлёт жураўлёў
Якуб Колас

Заміра́е лета, 
Заціха́юць далі, 
Сіраце́е рэчка, 
Халадзе́юць хвалі.

У бязме́жным небе 
Роўненькім шнурочкам 
Жураўлі ў вырай 
Мкнуцца над лясочкам.

Правообладатель Национальный институт образования

Ме́ншыцца шнурочак,
У паднябе́ссі тае,
Вось ледзьледзь чарне́е,
Miг — i прападае.

1. Які настрой выклікаў у вас верш? Якія словы 
перадаюць гэты настрой?

2. Пра якія змены ў прыродзе восенню гаво
рыцца ў вершы?

3. Прачытайце, як адлятаюць жураўлі ў вырай.
4. Падрыхтуйцеся да выразнага чытання. Верш 

трэба чытаць павольна ці хутка? Весела ці 
сумна?

5. Вывучыце верш на памяць.

Прачытайце прыкметы восені. Як вы іх зра
зумелі?

	Жураўлі ляцяць нізка — зіма блізка.
	Увосень пагод восем.
	Восенню многа павуціны — на яснае 

надвор’е. 

Плі́ска — невялікая птушка атрада ве раб’і
ных з доўгім і вузкім хвастом.
Само́тны — сумны, адзінокі.

Правообладатель Национальный институт образования

Прачытайце назву апавядання. Пра раннюю 
ці познюю восень гэты тэкст? 

Восень на парозе
Учора з раніцы і да самага вечара даж

джы́ла. А сёння зусі́м палі́пеньску спя
котлівы дзень. I цішыня. Толькі дзесьці 
звонка ці́нькаюць сінічкі. Помніце такую 
прыказку: «У верасні сініца ў госці восень 
запраша́е»?

Восень — на парог, а шматлі́кае крыла
тае войска — у вырай. Першымі ў замор
скія краіны адлята́юць стрыжы і лас таў
кі. За імі выпраўля́юцца плі́скі, бус лы́, 
шпакі́... А ў канцы верасня адлятаюць жу
раўлі.

Паводле Уладзіміра Ягоўдзіка.

1. Як мянялася надвор’е ўвосень? Знайдзіце 
адказ у тэксце. Якая прыкмета з прачытаных 
падыходзіць да гэтай часткі твора?

2. Прачытайце прыказку. Як вы яе разумееце?
3. Якія птушкі адлятаюць у вырай першыя?
4. Калі адлятаюць у вырай жураўлі?

 Намалюйце слоўныя карціны да тэксту.
Правообладатель Национальный институт образования


